
Fundargerð stjórnarfundar 20. september 2010, kl 12.00, haldinn á skrifstofu Fjórðungssambands Vestfirðinga, Árnagötu 2-4, Ísafirði og með aðstoð síma.
Mætt voru til fundar, Albertína Friðbjörg Elíasdóttir, formaður, Friðbjörg Matthíasdóttir, Jón Jónsson, Ómar Már Jónsson og Sigurður Pétursson (í síma frá Reykjavík).  Auk þess sat fundinn Aðalsteinn Óskarsson, framkvæmdastjóri sem jafnframt ritaði fundargerð.  Dagskrá fundarins ásamt gögnum var send út með tölupósti þann 17. september s.l..
Formaður setti fundinn og bauð nýja stjórn velkomna til starfa.  Gengið til dagskrár.
A. Málefni skrifstofu og stjórnar Fjórðungssambandsins

1. Fundargerð frá stjórnarfundi 23. ágúst og 2. september 2010. 

Fundargerðir lagðar fram til kynningar.
2. 55. Fjórðungsþing Vestfirðinga

a. Niðurstaða stjórnarkjörs

i. Kosning varaformanns stjórnar

Formaður gerði tillögu að Friðbjörgu Matthíasdóttur sem varaformanni stjórnar.  Tillagan samþykkt.

ii. Skipan stjórnarmanns í samgöngunefnd FV

Formaður gerði tillögu að Sigurði Péturssyni sem formanni samgöngunefndar. Tillagan samþykkt.  Formaður gerði tillögu um Friðbjörgu Matthíasdóttur sem varamann Sigurðar í samgöngunefnd, tillagan samþykkt. 

b. Ályktun 55. Fjórðungsþings Vestfirðinga “þótt líði ár og öld”

Farið yfir efni ályktunarinnar og þeim skipt niður á ráðuneyti og stofnanir. Rætt um framsetningu ályktana gagnvart viðkomandi aðilum. Framkvæmdastjóra falið í samráði við formann að vinna tillögu um kynningu ályktana, greinarskrif annað er tengis birtingu þeirra. 
c. Endurskoðuð fjárhagsáætlun 2010 og fjárhagsáætlun 2011

Framkvæmdastjóri kynnti helstu liði fjárhagsáætlunar en umræðu síðan frestað til næsta fundar. 
d. Verkefni stjórnar samkvæmt samþykkt 55. Fjórðungsþings Vestfirðinga

Með vísan til umræðu undir b. lið,  um ályktanir 55. Fjórðungsþings er framkvæmdastjóra falið að vinna starfsáætlun fyrir fundi stjórnar. 
3. Samgöngunefnd Fjórðungssambands Vestfirðinga

a. Skýrsla Samgöngunefndar FV, frá 55. Fjórðungsþingi Vestfirðinga

Kynnt skýrsla samgöngunefndar Fjórðungssambands Vestfirðinga sem lögð var fyrir 55. Fjórðungsþing Vestfirðinga.
b. Starf samgöngunefndar

Stjórn FV vísar tillögu 55. Fjórðungsþings Vestfirði varðandi samgönguþing til umfjöllunar í samgöngunefnd. Stjórn felur samgöngunefnd einnig að óska eftir upplýsingum og gera tillögu um vinnulag við gerð umsagnar um væntanlega samgönguáætlun sem lögð verður fyrir Alþingi lögum samkvæmt, síðar í haust.

4. Staða verkefna 

Framkvæmdastjóri kynnti stöðu verkefna sem hér segir; 
a. Nýtingaráætlun strandsvæða Vestfjarða

i. Nýtingaráætlun Arnarfjarðar

Kynnt verkefnaáætlun og fjármögnun. Gert er ráð fyrir að verkefnið hefjist nú í september og verði unnið fram til áramóta 2011.
ii. Stjórnsýsla strandsvæða

Kynnt bréf Sambands íslenskra sveitarfélaga dags. 30. ágúst 2011 um tillögu stjórnar sambandsins um tilnefningu eins fulltrúa í nefnd sjávarútvegs og landbúnaðarráðuneytis, sem falið verður að gera úttekt á lögum og reglum sem gilda um strandsvæðið og í efnahagslögsögunni. Samkvæmt lögum um jafna stöðu karla og kvenna tilnefnir stjórn sambandsins, Eyrúnu Ingibjörgu Sigþórsdóttur, oddvita Tálknafjarðarhrepp eða Aðalstein Óskarsson, framkvæmdastjóri Fjórðungssambandsins.

b. Ren Ren

Kynnt dagsetningar verkefnafunda, umræðu frestað til næsta fundar. 
c. Tilflutningur á málefnum fatlaðra á Vestfjörðum 
Lagt fram minnisblað um stöðu mála og fundargerðir starfshóps um tilflutning á málefnum fatlaðra frá 31.ágúst og 16. september s.l.. Stjórn Fjórðungssambands Vestfirðinga samþykkir að beina til sveitarfélaga að undirbúningsvinnu að mótun félagsþjónustusvæða verð hraðað eftir því sem kostur er. 

d. Sóknaráætlun 20/20

Umræðu frestað til næsta fundar. 
e. Staða landshlutasamtaka sveitarfélaga

Framkvæmdastjóri kynnti samstarf landshlutasamtaka sveitarfélaga og málefni sem væru nú til umræðu á þeim vettvangi. Umræðu frestað til næsta fundar.
f. Efling sveitarstjórnarstigsins
Formaður kynnti fund sem hún sat með fulltrúum í samgöngu- og sveitarstjórnarráðuneyti þann 14. september s.l. ásamt framkvæmdastjóra sem sat fundinn í síma. Fundurinn var haldinn samkvæmt beiðni samstarfsnefndar um eflingu sveitarstjórnarstigsins. Kynntar voru hugmyndir til umræðu varðandi breytingar á stjórnsýslu sveitarfélaga samhliða stækkun þeirra. Umræðu frestað til næsta fundar en framkvæmdastjóra falið að senda sveitarfélögum á Vestfjörðum það efni sem lagt var fram á fundinum.
g. Skipulag starfsemi stofnana og félaga í stoðkerfi atvinnulífs og sveitarfélaga

Framkvæmdastjóra falið að taka saman minnisblað um ramma stoðkerfis atvinnulífs og sveitarfélaga á Vestfjörðum.
5. Landsþing sveitarfélaga á Akureyri 29. september – 1. október 2010

Formönnum og framkvæmdastjórum landshlutasamtaka sveitarfélaga er heimilt að sitja þingið með málfrelsi og tillögurétt. Formaður stjórnar kynnti að hún muni sækja þingið sem fulltrúi síns sveitarfélags. Samþykkt að varaformaður sæki þingið ásamt framkvæmdastjóra.
Ómar Már Jónsson vék af fundi, kl 14.40
6. Þingmannafundur 27. október 2010

Fyrsti þingmaður Norðvesturkjördæmis hefur tilkynnt um dagskrá kjördæmaviku þingmanna. Fundur á Vestfjörðum verður þann 27. október. Rætt um staðsetningu og skipulag fundarins. Samþykkt að fundurinn verði haldinn í Vestur Barð, staðsetning ákveðin síðar. Framkvæmdastjóra falið að skipuleggja fundinn í samráði við stjórn. 
7. Stjórnarfundir til áramóta 

a. Dagsetningar og staðsetning

Samþykkt að næsti stjórnarfundur verði haldinn þann 4. október n.k. á Ísafirði. Frestað að tímasetja aðra fundi.
b. Málefni

Efni fundar þann 4. október n.k. verði samgöngumál, stoðkerfi atvinnulífs og sveitarfélaga á Vestfjörðum og starfsáætlun stjórnar.
B. Önnur mál

Útsend bréf og tölvupóstar
1. Bréf Fjórðungssambands Vestfirðinga dags. 7. september 2010, til Heilbrigðisnefndar Vestfjarða. Tilkynning um kjör stjórnar heilbrigðisnefndar á 55. Fjórðungsþingi Vestfirðinga, samrit til aðalmanna
Aðsend bréf og tölvupóstar

2. Samband íslenskra sveitarfélaga, tölvupóstur 1. september 2010, fundargerð stjórnarfundar nr 776, 26. ágúst 2010

3. Stjórnlaganefnd. Tölvupóstur dags 14. september 2010. Beiðni um skipulagningu borgarafundar á Vestfjörðum í aðdraganda Stjórnlagaþings í nóvember.

Framkvæmdastjóri kynnti að tillaga er um að fundurinn verði haldinn að kvöldi mánudags 4. október n.k, á Ísafirði og Patreksfirði með aðstoð fjarfundabúnaðar. 
4. Skjólskógar á Vestfjörðum. 26. ágúst 2010. Beiðni um samstarf við kynningu verkefnisins á meðal sveitarfélaga.

Framkvæmdastjóra falið ræða við hlutaðeigandi um fyrirkomulag á kynningu fundanna. 
5. Menntamálaráðuneytið.3. september 2010. Skýrsla Kynungabók
Kynnt

6. Byggðastofnun. Skýrsla, ESPON áætlunin

Kynnt

7. Skipulagsstofnun, 10. september 2010 Umsögn um gerð skipulagsreglugerðar, samkvæmt nýjum skipulagslögum

Framkvæmdastjóra falið að vinna drög að umsögn.

8. Fundarboð, dagskrá og ályktanir aðalfunda landshlutasamtaka sveitarfélaga.

· SSNV, 24. og 25. ágúst 2010. Kynnt dagskrá og ályktun þingsins.
· SSV, 10. og 11. september 2010. Framkvæmastjóri sótti fundinn. Kynnt dagskrá, ályktun þingsins og skýrsla “Vesturland eitt sveitarfélag”.
· SSS, 11. september 2010. Kynnt dagskrá og ályktun þingsins
· SASS, 24. og 25. september 2010. Kynnt dagskrá.
Fleira ekki gert og fundi slitið kl 15.00.
Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

